
18. Averbis e averbiai

Franco Finco

18.1. Introduzion

I averbis a formin une categorie eterogjenie, che e cjape dentri elements che a an
funzions e carateristichis morfologjichis e — soredut — sintatichis diferentis. Tradizionalmentri
si dis che 1 averbis a son modificadérs dal verp, ven a stai che a specifichin e a integrin il
significat dal verp (par chest il non latin adverbium < ad verbum, calc dal gréc). Ma in veretat
1 averbis a puedin riferisi e modifica ancje altris categoriis lessicals (agjetifs e altris averbis) o
fintremai une frase interie.

Cussi come 1 sostantifs, 1 agjetifs e 1 verps, ancje 1 averbis a formin une classe vierte di
peraulis: vierte tal sens che si pues simpri slargja il numar dai siei elements, cjapant dentri
altris averbis di gnove formazion. Dal pont di viste de morfologjie a son pero diferents dai
sostantifs, agjetifs e verps parce che 1 averbis a son invariabii, ven a stai che no an flession
(no an formis diferentis dalr dal numar, gjenar, persone e v.i.). Si podares paragonaju o
assimildju a une altre categorie lessical che no a flession, ven a stai ché de preposizion (cjap.
17), viodit che elements tant che daiir, daspo, sot e v.i. si compuartin tant di averbis che di
preposizions (cfr. § 17.3). Ma 1 averbis a son distints di chestis parce che a an altris proprietats
sintatichis rispiet aes preposizions: di fat la preposizion e a di jessi simpri compagnade di
modificadors (soredut un sintagme nominal), dula che 1 averbis par solit no son compagnats di
modificadors, o dal cas a son compagnats dome di altris averbis.

18.2. Proprietats formals

18.2.1. Classificazion formal dai averbis

Come dite disore (§ 18.1), I’averbi nol a morfologjie flessive e partant al ¢ invariabil,
ma al pues presenta afissazion di intensificazion e di alterazion (§ 18.2.6). Te lenghe furlane a
son diviers tips di averbis e di elements averbiai, che si puedin classifica su la fonde de lor
forme (come che o viodarin in chest paragraf), ma ancje des proprietats funzionals, sintatichis
e semantichis (§ 18.3).

adore, ancjemo, ben, doman, dulintor, planc,

averbis sempli¢s v
salacor, simpri, tart, usgnot

dolcementri, normalmentri, veramentri o

averbis derivats .
verementri

denantdatir, dopomisdi, parom, passantdoman,

averbis componfts
soredut, sotsere

dal sigiir, di mal in piés, in doi e doi cualtri, in
presse, magari cussi no, o timp o tart, a pas a
pas, par ledros, péc si péc ju

polirematichis averbials

(locuzions averbials)

Tab. 18.1. Classificazion formdl dai averbis.

18.2.2. Averbis semplics

Te classificazion formal si pues distingui un prin grup: 1 averbis sempli¢s, che a son
formats di une peraule ugnule, che no si pues sudividile in unitats plui pigulis. A fasin part di
chest grup, p. es., ben, ir, planc, propit, simpri, tart, e v.1.

In chest grup a van metiits ancje chei averbis dal furlan di vué che a jerin nassfits — tal
latin o tal furlan antic — tant che compuescj, formats di dos o plui peraulis che si son tacadis
(univerbazion), e che cumo no son plui sintlits come une composizion, ma pluitost come
unitats indivisibilis (peraulis unitariis). Chest al € il cas di averbis come adore (dal latin AD
HORAM), adun (dal latin AD UNUM), devant (dal latin DE AB ANTE), doman (dal latin DE MANE),
usgnot (dal latin IST(A) NOCTE), adalt (< ad + alt), ancjemo (< ancje + mo), besclet (< [biel] +
sclet), dulintor (< [dut] + in + tor), salacor (< [se] + al + [ocor]) e v.1.

Un gruput di averbis sempli¢s a son il prodot de conversion (v. § 8.3) di agjetifs, che si
compuartin ¢ a deventin averbis cence zonta nissun afis derivazional. La forme e je compagne
di ché dal agjetif (normalmentri ché dal masculin singolar), ma invariabil, e la sintassi e je ché
di un averbi: es. clar, fis, franc, fuart, net, péc e v.i., cfr. (1)-(6). Te gramatiche tradizional
chest fenomen si clame Gs averbial dal agjetif o agjetifs cun valor averbial.

(1) il president al a feveldt clar

(2) ifitudi a lavoravin fis

(3) Mariejal dise franc e net

(4) tal locdl la int e cjacarave fuart

(5) imaldts a mangjavin poc

Che in (1)-(5) a sedin averbis e no agjetifs si lu viot dal fat che si riferissin al verp e che

a son invariabii.

A si puedin pero ancje vé agjetifs doprats tant che averbis agjentifs (§ 18.3.4.1.2) che si
acuardin in gjenar e numar cul sogjet.

(6) la frute si tignive dure ae cotule di s6 mari

(7) iarléfs a rispuindevin pronts

(8) chei dal borc a cjantavin legris une vilote

(9) Jé e scoltave atente, e e taseve (Meni Ucel, Culumiis, 1974)

(10) La Ulive e jentra svelie te cjase di Cosset un péc malcuiete (M. Forte, La tiare di
Lansing, 1974)

18.2.3. Averbis derivats

Po a son i averbis derivats, nassits di un proces di afissazion, soredut chei formats cul
sufis -mentri (§ 8.2.1.4) che a son chei plui numerds: es. malamentri o malementri,
claramentri o clarementri, veramentri o veremeniri, direfamentri o diretementri, dolcementri,
facilmentri, normalmentri e v.1.

Une part di chescj si cjate za tai tescj furlans plui antics (malamentri, veramentri,
lungjamentri, naturalmentri, primamentri, specialmentri e v.i.),! ma tal furlan di vué la plui
part a son prestits dal talian che — soredut tai ultins agns — a cressin ancjemo di numar, in
particolar te lenghe scrite.

I fevelents di furlan ju judichin che talianisims (fiir che chei tradizionai), soredut chei
luncs plui di cuatri silabis: es. esclusivementri, gjeologjichementri, necessariementri,
pacifichemeniri, sorprendentementri (La Patrie dal Friiil 2009/3). Si preferis sostituiju cun
cun locuzions e sintagmis averbidi, soredut tal fevelat (v. § 18.3.4.1). Ma il fat che il furlan al
cjape dal talian tancj di chescj averbis nol dipint dome de influence de lenghe taliane, ma
ancje di fatérs morfologjics-sintatics e testuai (soredut te comunicazion di vué): facile
derivabilitat e grande versatilitat. Difat a an funzion no dome di modificadors dal verp o dal
predicat, ma ancje di modificadors frasai e di conetifs, e po ancje di specificadors di sintagmis
averbidi e agjetival. Cun di plui chescj averbis a puedin std in coordenazion e fa ancje di
modificadors di altris averbis.

Daiir de lessicografie normalizade, che si fonde in primis su Faggin (1985: x111; 1997:
219) e po su lis sieltis de Comission pe normalizazion (OLF 2002: 39-40), pe derivazion di
chescj averbis si a di parti simpri de forme normalizade dal feminin singolar dai agjetifs — no
impuarte se a vegnin de 1° o 2° classe agjetival latine — e a cheste si zonte 1l sufis -mentri
(OLF 2002: 39):

agjetif feminin singolar averbi derivat
storic storiche > storichementri
limitdt limitade > limitadementri
fuart fuarte > fuartementri
semplic semplice > semplicementri
fedél fedél > fedelmentri
normdl normdal > normalmentri

Tab. 18.2. Classificazion formdl dai averbis.

Cheste regule di derivazion normalizade, cussi formulade, e cognos pero ecezions: facil
(facile f.sing.) > facilmentri, miserabil (miserabile f.sing.) > miserabilmentri, onorevul
(onorevule f.sing.) > onorevulmentri, plasevul (plasevule f.sing.) > plasevulmentri (OLF

! Finco 2009a: 70-72; Carrozzo 2009:; 95; Finco 2011: 217-224.

2002: 40). A deroghin di cheste regule di derivazion normalizade ancje 1 averbis altrimentri
(dal agjetif altri, altre f.sing., furl. ant. altramentri) e parimentri (dal agjetif invariabil par).

In dutis lis varietats furlanis e te koiné leterarie pero la regule di derivazion e je
diferente di ché normalizade,” par vie che si cjatin formis cuntune -a- prime dal sufis di
averbis cun basis agjetivals che a rimontin o a son assimiladis ae 1° classe latine. Chest si lu
viot in mat significatif tai averbis plui antics e plui doprats: malamentri, veramentri,
claramentri, e v.i.>

Une altre formazion di averbis derivats e je ché cul sufis -on (cualchi volte ancje in
forme di plural -oms, -onis), che si tache a basis nominals (a) e soredut verbals (b) e che
formalmentri e je compagne dai incressitifs in -on. Te lenghe furlane moderne si ju cjate in
sintagmis preposizionai (SP) cun funzion di averbiai di mit, che par cjaf a an lis preposizion
a, di, in. No somee che e sedi ancjemo produtive, siben che buine part di chestis formazions e
je ancjemo vive tal Gs.

(a) in comedon (< comedon), a purciton (< purcit), a remengon (< remengo), in
zenoglon (< zemoli, cfr. incressitif zenoglon); (b) a cufulon (< cufuldsi), a misturon (<
misturd), a palpon (< palpd), a pendolon (< pendold), a ribalton (< ribaltd), a rodolon (<
rodold), di sbrisson (< sbrissd), a / in scjafoion (< scjafoid), di scjampon (< scjampd), in
scrufuion (< scrufuidsi), a / in / di scuindon o in scuindonis (< scuindi), in senton (< sentdsi),
di strangolon (< strangola), a tombolon(s) (< tombold), a torzeon (< torzed), a vongolons (<
vongold), e. v.1.

18.2.4. Averbis compon(ts

A son daspo ancje 1 averbis componitits, che a son formats di doi o plui elements lessicai
saldats intune peraule ugnule (cfr. § 8.4), come p. es. denantdaiir (< denant + daiir),
dopomisdi (< dopo + misdi), parom (< par + om), passantdoman (< passant + doman),
soredut (< sore + dut), sotsere (< sot + sere), e v.1. Rispiet a chei nomenats in § 18.2.2 (adalt,
adore, ancjemo, besclet, devant e v.1.), tai averbis componits si ricognossin ancjemo i
elements che ju componin, parce che a son peraulis autonomis dopradis ancjemo in di di vué e
che a an un lor significat indipendent.

18.2.5. Locuzions averbials (polirematichis)

Te lenghe furlane a son ancjemo chés che — daiir de terminologjie tradizional — si
clamin locuzions averbials, o cun terminologjie plui moderne polirematichis averbials.
Chestis a son unitats lessicals formadis di plui peraulis, cuntune struture interne ricognossibil,
che a ocupin la stesse posizion e a an la stesse funzion di un averbi: si trate in origjin di
sintagmis preposiziondi o nomindi, struturis coordenadis o reduplicazion di elements, che
cumo a mostrin une fuarte coesion strutural e semantiche.

Par solit lis peraulis che a componin chestis locuzions a vegnin scritis separadis: a
spicigule mignigule, a stupit vie, cun biele maniere, dal sigiir, di mal in piés, in doi e doi
cuatri, in presse, magari cussi no, mancul mdl, o timp o tart, a pas a pas, par ledrds, péc s

2 De Leidi 1984: 161-162; Finco 2009a, 2009b; Turello 2015; 522-523.

3 Viodude la situazion, in chest cjapitul si ¢ sielzit di ripuarta sedi lis formis pardabon atestadis tal {is reél,
sedi ché creadis su la cjarte in sede di standardizazion e ripuartadis tai struments di consultazion normalizats (es.
malamentri o malementri). Tes citazions si € ripuartade dome la forme in -a- o in -e- atestade tal test origjinari.

poc ju, une vore e v.1.; ma in cualchi cas scritis ancje unidis: apressapdc, insot, pardabon,
parsore e v.1.

Ancje altris combinazions di peraulis, sintagmis o proposizions (i tradizionai
complements, che a son sintagmis preposiziondi o nominadi o agjetivai, proposizions
gjerundivis, subordinadis e v.1.), a davuelzin la funzion di un averbi e par chest a vegnin
clamats averbiai: es. in maniere sclete, in miil precis, cence polse, cun pazience, par
setemanis, e v.i. Ma chei ca a van distints des locuzions averbidls parcé che chestis a an une
coesion struturdl e semantiche plui fuarte e si compuartin tant che unitats lessicals unitariis.
Chest si lu viot cui tests sintatics de costituence: a diference dai averbidi (p. es. in maniere
stupide in (11)) lis locuzions averbials (p. es. a stupit vie in (12)) no puedin vigni separadis di
altris elements inserits dentri di 16r (test de no-interompibilitat: cfr. (11b) e (11c) cun (12c)

(12d) (126)):

(11) a. Al a fat lis robis in maniere stupide
b. Al a fat lis robis in maniere une vore stupide
c. Al a fat lis robis in cheste maniere cussi siupide

(12) a. Al a fat lis robis a stupit vie

. Al a fat lis robis cussi a stupit vie

*Al a fat lis robis a cussi stupit vie

. *4l a fat Iis robis a stupit cussi vie

Al a fat lis robis une vore a stupit vie
*Al a fat lis robis a une vore stupit vie

o o o R

18.2.6. Intensificazion e modificazion dai averbis

I averbis a puedin vigni modificats in plui manieris: cu la reduplicazion (§ 18.2.6.1), la
modificazion cun altris averbiai (§ 18.2.6.2) e la alterazion (§ 18.2.6.3).

18.2.6.1. Reduplicazion dai averbis

Compagn dai agjetifs, ancje 1 averbis e 1 averbiai — soredut chei di mit (ma no chei in -
mentri) — a puedin vigni intensificéts cu la 16r ripetizion:

(13) Aljere ca cumo cumo

(14) Jacum planc planc al jessi e al le a sund il campanel de canoniche (A. Covazzi,
Jacum dai zeis, 2000)

(14) Il nuvig¢ e sar Tite (a) stan in spie /| par vuardold ben ben chescj insolents (P.
Zorutti, Poesiis di Pieri Zorut, 1, 1846)*

(16) «Comari, mi displds tant tant, ma... pardabon no sono plui sperancis?» (A.
Covazzi, Jacum dai zeis, 2000).

(17) Lis [cjasis] plui dongje a pene a pene si viodevilis de bande dal cjistiel e sot vie de
culine dai tré roi (R. Puppo, Par un pél, 1960).

18.2.6.2. Modificazion cun altris averbidi

Une altre strategjie di intensificazion dal averbi e je ché di modificalu cuntun averbi o
averbial specificador (§ 18.3.3) o rinfuarcadors de asserzion e de negazion (§ 18.3.5.3) che
adun a formin un sintagme averbial (SAv).

4 Grafie normalizade rispiet al origjinal.

(18) L’emigrant nol cognosseve iant ben la lenghe dal puest.

(19) Il so messag¢ mi e rivat propit cumo.

(20) Si volta cu lis mans te sachete e al parti biel planc, stratignint di ingropdsi (R.
Puppo, Par un pél, 1960)

(21) Lu veve rosedt biel avudl, cuant che si pensa di meti vie te sachete ['ultin crustin
(C. Percoto, 1l solt dal Signér, 1887)

(22) [...] lis peraulis lis fas salta fiir sburtadis di une passion e di une fuarce che no si
viodin tant dispes (La Patrie dal Friiil, 2008/8, p. 14).

(23) L’esam al jere ldt une vore mal.

3333333333

18.2.6.3. Alterazion dai averbis

I averbis — fir che chei in -menfri — a puedin vigni modificats cu la alterazion (§
8.2.1.5), ven a stai la zonte di un sufis che nol fas cambia la categorie gramatical, ma 1 da al
averbi un valor valutatif. Tal sens che il fevelant al da une valutazion dal grat de intensitat dal
event (incressitif, diminutif) o une valutazion di stamp afetif (peioratif, cjarinatif). I sufis
alteratifs dai averbis a son compagns di chei nominai: incressitifs -on(e), -issim; diminutifs e
cjarinatifs -u¢ (-uce), ut(e), -in(e), -it: adore > adorone, adorute, adoruce, avonde >
avondone; ben > benon, benissim, benin; dispées > dispessut; lontan > lontanon, lontanut; mal
> malon, malissim, malut; planc > plancut, plancug, planchin e v.1.

Compagn dai agjetifs ancje 1 averbis a puedin vé une dople sufissazion cul sufis -on(e)
cun valor di elatif: avondonone, benonon, e v.i. Ancje cualchi locuzion averbidl e pues vigni
alterade di sufis: a buinore > a buinorone, a buinorute; une vore > une vorone, une vorule, €
V.1

18.2.7. Grats dal averbi

Compagn dai agjetifs, ancje cualchidun dai averbis che a an significat graduabil (averbis
scjalars), a puedin vigni realizats al grat comparatif e superlatif: es. plui planc, il plui prest
pussibil, e v.1.

Dal grat comparatif e superlatif dal averbi e de costruzion sintatiche de comparazion si
fevele tal cjapitul 33, la che si rimande. In chest paragraf si limitin a di che — compagn dai
agjetifs —a son formis sintetichis dal comparatif di cualchi averbi, dongje dai costruts analitics
formats cun plui + agjetif di grat positif. La forme comparative analitiche di ben e je miei e —
soredut in di di vué — miér (dongje dal analitic plui ben), la forme comparative analitiche di
mal e je piés (dongje dal analitic plui mal); cu lis locuzions averbiéls in miei, di mior, in mior,
di piés, in piés.

18.3. Proprietats funzionals e sintatichis

18.3.1. Il sintagme averbial (SAv)

I averbis — cussi come altris classis lessicals (nons, agetifs, verps, preposizions) — a
puedin costitui un sintagme, ven a stai une unitat sintatiche fate di plui peraulis che come cjaf
sintatic (I’element dominant dal sintagme) e a un averbi:’ cheste unitt sintatiche si clame
sintagme averbial (SAv). Il SAv al pues jessi costituit dome di un averbi (il cjaf sintatic) (24a)
o al pues vé dentri ancje un modificador di chel averbi (un altri averbi o averbial) come in

5 Ma te teorie sintatiche al ven considerit SAv ancje chel format dome di un averbi, cence altris elements,
come in (24.a).

(24b-e); plui di rar al pues rezi un complement (24f). A son sintagmis averbiai, p. es., chei
dentri des parentesis cuadradis in (24a-f) che par cjaf a an tal ordin cldar, cumo, cussi, fuart,
sclet, mior, cumo:

(24) a. Pieri al fevele [cldr]sav

Pieri al fevele [juste cumo]sav

Pieri al fevele [dome cussi]say

Pieri al fevele [pardabon masse fuart]sav
Pieri al fevele [une vore sclet]|sav

Pieri al fevele [mior di te]sav

e oo o

Come che si viot in (24b-d) 1’averbi cjaf dal SAv (cumo, cussi, fuart) al pues vigni modificat
o specificat di un altri averbi (juste, dome, pardabon, masse) che al a di sta prime dal cjaf dal
SAv. L’ averbi modificador al a di jessi un averbi di grat (§ 18.3.3.1), un averbi di cuantitat (§
18.3.3.2), un averbi risultatif (§ 18.3.4.1.1) o un averbi focalizant (§ 18.3.5): plui ben,
particolarmentri ben, integralmentri ben, propit ben. L averbi modificadér di un averbi in -
mentri nol pues jessi un altri averbi in -mentri: *Iu a fat veramentri malamentri (mior: lu a fat
veramentri mal). Jenfri 1’averbi modificador e il cjaf dal SAv no puedin sta altris elements:

(25) a. Pieri al a tabaidt masse fuart di pulitiche
b. Pieri al a tabaidt di pulitiche masse fuart
c. *Pieri al a tabaidat masse di pulitiche fuart

Diferent di altris sintagmis, il SAv par solit nol ré¢ un complement, ma — come dite
disore (e v. es. (241)) — a son ancje formis particolars cun averbis che par complement a an un
sintagme preposizional (SP), tant che adun cun, compagn di, diferent di, insiemi a/cun, parie
cun, e v.1. Par solit 1l SP al sta subit datr dal averbi cjaf dal SAv:

(26) il sindic al veve presentat il progjet [adun [cul assessor]sp]sav

(27) Toni barbir al taiave i cjavei [piés [dal so garzon]sp|sav

(28) Diferent dai agjetifs, i averbis si relazionin cul verp

(29) E lis acis si ingrumavin, insiemi a une sperance segrete, tal scansel dal armdr
(Maria Forte, Cja’ Fors, 1970)

(30) [...] tu ds ancjema intorsi il fresculin di ché aghe clare parie cun chel vert fis des
boschetis e dai pradissits [...] (Lelo Cjanton in Strolic furlan pal 1990).

18.3.2. Classificazion funzional e sintatiche dai averbis

Dentri di une frase 1 SAv a davuelzin funzions diferentis, che a son in relazion cu lis
proprietats semantichis dai averbis che a costituissin il cjaf di chei sintagmis. Dal pont di viste
sintatic 1 SAv, ma particolarmentri 1 averbis che a son il cjaf dal SAv, si puedin classifica datir
de funzion che a davuelzin rispiet ae struture de frase. I averbis a puedin:

a) modifica un SAv (e cualchi volte ancje 1 complements dal verp), come che si ¢ viodit
in § 18.3.1;

b) modifica une frase interie;
¢) modifica un agjetif o un altri averbi.

Di plui di chestis tré funzions principals, si puedin individua almancul altris doi grups di
averbis cun altris funzions: 1 focalizadors/focalizants (§ 18.3.5) e 1 averbis conetifs (§ 18.3.8).

Averbis cun funzions diferentis a an ancje proprietats sintatichis e semantichis diviersis
e duncje a vegnin classificats daiir di chestis in macroclassis, classis e sotclassis (v. tabele

18.1).° Dut cas cualchi averbi, che dal pont di viste lessical al somee unitari, dal pont viste
sintatic e semantic al pues partigni a plui di une classe o sotclasse.

macroclassis

classis

sotclassis

esemplis

averbis specificadors

averbis di grat

massime, particolarmentri,
estremamentri o estremementri,
lizer(e)mentri

averbis di cuantitat

avonde, cetant, mancul, masse, plui,
putrop, tant

averbis verbai
(o di predicat)

averbis di miit

averbis risultatifs

adimplen, favorevulmeniri, fuart,
Just, mdl, pulit, regolarmentri

averbis agjentifs

adasi, incorint, duramentri o
durementri, planc, vulintir

averbis di timp

averbis di timp puntual

cumo, doman, ir, vué

averbis di timp indefinit

adore, dispés, mai, prin, simpri,
solsere, spes, tart

averbis di durade

lungjamentri o lungjemeniri, a di
lune, a lunc

averbis di frecuence

dispés, mai, raramenliri o
rarementri, Simpri, spes

averbis di ltic

abas, ca, chi, dailr, denant, dentri,
disot, dongje, fiir, insom, intor, ji,
la, li, lontan, parsore, sore, sot, st

averbis di volontat

intenzionalmentri,
(in)volontariamentri, postadamentri
o0 postadementri

averbis focalizants

averbis ristretifs

dome, juste, esclusivamentri o
esclisivementri, nome

averbis focalizadors

ancje, fin, fintremai, fintine

averbis rinfuargadérs de
asserzion o negazion

biel, dassen, fregul, gran, mighe,
nuie, pardabon, pi¢, propit

averbis circostanziai

averbis circostanzidi di timp

averbis circostanziai di lGc

averbis frasai (o di
frase)

averbis modai

ciert, claramentri o clarementri,
Jorsit, probabilmentri, salacor,
sighir, vadi

averbis valutatifs

purtrop, inspiegabilmentri,
paradossalmentri, magari cussi no

averbis di event

dispes, di bot, di colp, prin, prime

S A part la classificazion dai averbis de gramatiche tradizional, te linguistiche sientifiche a esistin ancje
altris sudivisions in classis dai averbis rispiet a ché proponude ca (basade su ché de GGIC), cun classificazions
fondadis su criteris in part diferents.

abitualmentri, gjeneralmentri,

averbis di incuadrament politicamentri o politichementri,
uficialmentri
alfin, franc, infin, insome,
averbis di at lenghistic personalmentri, veramentri o
verementri

alore, duncje, impen, inalore, invezit,

averbis conetifs .
pero

Tab. 18.1. Classificazion semantiche e sintatiche dai averbis.

18.3.3. Averbis specificadors dal SAv

Cheste e je la classe dai averbis che a vegnin doprats come modificadérs no dome dal
verp (SV) o dal predicat, ma ancje di altris categoriis tant che un agjetif (SA) o un altri
averbi.” Par solit a stan in posizion postverbal (31), ma se dopo dal verp al & un altri
complement (es. un ogjet diret o un complement preposizional) 1’averbi al sta subit dopo il
verp (32.a) o ancje dopo dal complement (32.b). Tal cas di une forme componude dal verp
I’averbi al pues sta ancje jenfri ausiliar e participi (33.b).

(31 Michél al lavore poc
(32) a. Michél al lavore masse di gnot
b. Michél al lavore di gnot masse
(33) a. Michél al a lavordt tant
b. Michél al a tant lavordt

In cheste classe o cjatin 1 averbis di grat (§ 18.3.3.1) e 1 averbis di cuantitat (§ 18.3.3.2)
che a an proprietats semantichis e sintatichis diferentis.

18.3.3.1. Averbis di grdt

I averbis di grat (o di intensitat) a specifichin la estension o intensitat di ce che al ven
esprimiit di un predicat (verp o SV), di un agjetif (SA) o di un altri averbi: massime,
particolarmentri, estremamentri o estremementri, lizer(e)mentri, massimamentri o
massimementri,  significativamentri o  significativementri,  straordenariamentri o
straordenariementri, ¢ v.i. Cun chescj a van ancje lis locuzions e altris averbiai di grat: in
maniere straordenarie, in miit particoldr, e v.i. Tant che modificadérs di predicat a puedin sta
in plui posizions dentri de frase (33) (37) (39). Tant che modificadors di un SA o di un SAv a
an par solit une posizion fisse, denant dal agjetif (34)-(36) o denant di un altri averbi o
averbial (38).

(33) il talian al jere péc cognossiit e si dopravilu massime te scriture

(34) [...] il mil al po servi in maniere straordenarie dome se al é straordenariamentri
ubidient e mugnestri (A. Bellina, La fabriche dai predis, 1999)

(35) [...] une zornade particolarmentri cjare par me che in ché di o vares finit juste
vincj agns (A. Bellina, La fabriche dai predis, 1999)

(36) [...] si permetin di ricori a un paragon superiér ai nesiris merits ma
estremamentri significatif e beneaugurant. (La Patrie dal Friiil, 10/2006, p. 11)

7 Ancje i averbis risultatifs (§ 18.3.4.1.1) a puedin modifica un agjetif (SA) o un altri averbi.

(37) Lu fermarin batint lis mans, massimamentri il professor che al jere ingussit e mol
di suste (Lelo Cjanton in Patrie dal Friiil, 16/1952)

(38) [...] i lor gjenitors lu percepissin significativementri di plui [...] (GFS, 7/2006, p.
83)

(39) [Aleto] La cuzie [la bisse] sul principi lizermentri, | e fra il pet e la vieste la
sabore (G.G. Bosizio, L Eneide di Virgilio travistude da Zuan Sef Busiz, a cura di G.B. Della
Porta, 1831)

18.3.3.2. Averbis di cuantitdt

I averbis di cuantitat a son une sotclasse di chei di grat e a definissin, ma cence
specificale, la entitat o la misure (bondante o scjarse) di ce che al ven esprimit di un predicat
(verp o SV), di un agjetif (SA) o di un altri averbi o averbial, cualchi volte ancje di un non
(SN): avonde, cetant, mancul, masse, plui, putrop, tant, e v.i. Cun chescj a van ancje lis
locuzions e altris averbiai di cuantitat: a martelet, a palotis, ad ingrum, cualchi alc, cualchi
poc, stradila di, un biel poc, un fregul, un grum, un mont, un poc, un sclip, un tic, une vore, e
V.i.

Tant che modificadors di predicat a puedin sta in plui posizions dentri de frase (40)-
(44), ancje in principi de frase prime dal sogjet (42). Tant che modificadérs di SA, SAv o SN
a an par solit une posizion fisse: par ordin denant dal agjetif (45)-(47), denant di un altri
averbi o averbial (48)-(51) o denant dal non (52).

(40) Al crot che la int di vué e bacili putrop daiir di chestis robis

(41) O ai mangjat avonde

(42) Mancul un al fds e plii la scuele lu premie

(43) A an spindiit péc par meti a puest la cjase

(44) 1 film mi e plasut un mont

(45) La borse gnove e je cetant biele

(46) Chescj a son detais mancul impuartants

(47) [...] al é ali che al sflade pe corse, plen di pore, cu lis mans adalt, dongje di une
fantate un fregul spirtade [...] (1. Urli, Storie di Min, 2003)

(48) L 'ucielut al vignive sul gno balcon plui dispés e plui dongje

(49) Dopo de muart de sé femine al vignive al bar mancul vulintir

(50) Jacum al jere cognossiit une vore ben in pais

(51) [...] la esperience e insegne che no si a di jessi tant indaiir e cussi ingjenuis di
infidasi dal aversari (R. Puppo, Magari ancje, 1983)

(52) Mancul furtune al a vude chel predi che al veve di spiegd, tune glesie di mont e
fiir dal mont, i misteris principdi de fede (A. Bellina, La fabriche dai predis, 1999)

18.3.4. Averbis verbai

Te classe dai averbis verbai (o di predicat) a stan chei averbis e averbiai che a
modifichin il verp o il sintagme verbal (SV) di une frase.®

(53) Pieri al fevele sclet

(54) Pieri al a zuidt ben

(55) Pieri al cjaminave biel planc

(56) Pieri al fume spagnolets di scuindon

§ Cualchi averbi al pues vigni classificit sedi verbal che frasil, dafir des proprietats sintatichis, ancje se
dal pont di viste lessical al &€ compagn (v. § 18.3.7).

(57) Pieri doman al lara ae fiere di Pordenon
(58) Pieri al domande zentilmentri un apontament cul diretor

In chestis frasis 1 averbis (e 1 averbidi) a modifichin o dome il verp (53)-(55) o il sintagme
verbal (SV) format di verp + complement(s) (56)-(58).

Tant che modificadors dal verp o dal SV, i1 averbis verbai a an la stesse distribuzion di
altris categoriis sintatichis, come p. es. 1 sintagmis preposizionai (SP, v. § 17), viodit che
ancje chei a puedin modifica il verp o 1l SV. E difat, in cualchi cés, un SAv si pues parafrasalu
cuntun SP e contrari, come in (59)-(60):

(59) Pieri al domande [zentilmentri]say un apontament cul diretér
(60) Pieri al domande [cun zentilece]sp un apontament cul diretor

Par solit 1 averbis verbai a stan in posizion postverbal (53)-(55) e (58), ma se dopo dal
verp al € un altri complement (es. un ogjet diret o un complement preposizional) 1’averbi al
sta subit dopo il verp (61.a) o ancje dopo dal complement (61.b). Tal cas di une forme
componude dal verp 1’averbi al pues std dopo di chest (62.a), ma ancje jenfri ausiliar e
participi (62.b), siben che cheste struture e je plui marcade.

(61) a. Sofie e conte vulintir la 56 storie
b. Sofie e conte la sé storie vulintir

(62) a. Sofie lu a scoltdat atentamentri
b. Sofie lu a atentamentri scoltdt

Te classe dai averbis verbai o cjatin averbis di mit (§ 18.3.4.1), di timp (§ 18.3.4.2), di
Iic (§ 18.3.4.3), di volontat (§18.3.4.4), che a an proprietits semantichis e sintatichis
diferentis.

18.3.4.1. Averbis di mat

I averbis di mit (o di maniere o cualificatifs) a integrin il significat di un predicat (verp
0 SV), a esprimin in ce maniere che al aven ’event indicat di chel predicat: adun, adaments
(ad a ments), ben, incorint, mdl, parie, planchin, pulit, vulintir, e v.i. Cun chescj a van ancje
lis locuzions e altris averbiai di mit: ae buine, a mat vie, a pendolon, a spicigule minigule, dal
dut, di plante fiir, di sbris, di sfros, fiir par fiir, in senton, par ordin, par tres, sore nuie, e v.1.

Averbis di mit a son ancje tancj di chei cul sufis -mentri derivats di agjetifs (§§ 8.2.1.4,
18.2.3): legramentri o legrementri, malamentri o malementri, normalmentri, parimentri,
regolarmentri, stupidamentri o stupidementri, e v.i.° Fir che chei plui antics e plui doprats
(malamentri, veramentri, e v.1.), si preferis par solit sostitui chesc] averbis in -menfri cun
locuzions e sintagmis averbidi. Par esempli 1 sintagmis preposizionai in maniere + agjetif o
ancje in miit + agjetif (63)-(64) cul agjetif concuardat par gjenar:

(63) stupidementri = in maniere stupide | in miit stupit

(64) puarementri = in maniere puare / in miit puar
Une altre possibilitat al ¢ il sintagme preposizional a + agjetif + vie (65)-(66), che rispiet a
chei di prime al a un grat di averbialitat plui fuarte (difat al € une locuzion), parce che I’agjetif

? Averbis in -mentri a son ancje chei di grat (§ 18.3.3.1), di volontat (§ 18.3.3.4.4), focalizants (§ 18.3.5) e
frasai (§ 18.3.7). Cualchidun al pues compari in plui classis, ma la semantiche e la sintassi a son diferentis.

al e invariabil e nol concuarde cul gjenar feminin di vie e, cun di plui, ancje pal criteri de no-
interompibilitat (v. § 18.2.5):1°

(65) stupidementri = a stupit vie
(66) puarementri = a puar vie (Meni Ucel, Pais, 1974)

Dut cas la influence dai modei talians, ma ancje fatérs morfologjics-sintatics e testuai (une
facile derivabilitat e grande versatilitat, cfr. § 18.2.3) a favorissin I's dai averbis in -mentri,
soredut te comunicazion moderne.

Altris sintagmis preposizionai doprats tant che averbiai di mit a son formats di a +
agjetif masc. (67)-(69), a + sostantif (70)-(71), ae / a la + agjetif feminin (72)-(74):

(67) tigniicjavei a curt

(68) il gnotul sot i cops al svole a mat (Alan Brusini, Chest sium, 1973)

(69) A vevin provadis dutis lis curis, parfin [...] a sentdsi a crot te néf (R. Puppo, Par
un pél, 1960)

(70) passd a gjat sot la taule

(71) saressie mo creance |/ di bandond la taule | a mus, cence rivolzi | ai spés une
peraule? (Pre Zaneto in La Vita Cattolica, 31.07.1932)

(72) fad lis robis ae / a la buine

(73) Id indenant ae | a la vuarbe

(74) Jo ti fas il presint cussi a la sclete | cence nancje gjavami la barete (P. Zorutti,
Poesiis, 1, 1846).

Dal pont di viste semantic e sintatic 1 averbis di mit a puedin vigni dividits in averbis
risultatifs (§ 18.3.4.1.1) e in averbis agjentifs (§ 18.3.4.1.2).

18.3.4.1.1. Averbis risultatifs

I averbis risultatifs a modifichin il predicat considerat te so6 globalitat e completece, a si
riferissin al risultdit dal event indicat dal predicat: adimplen (o ad in plen ben),
favorevulmentri, fuart, fuartementri, just, mdl, pulit, regolarmentri, seriamentri o seriementri,
somariamentri o somariementri, ¢ v.i.. Cun chesej a van ancje lis locuzions e altris averbiai
risultatifs: ad in plen, ae buine, ae carlone, a fuart, a la gruesse, a mismas, a sdavas vie, ben e
pulit, dal dut, e v 1.

(75) la cjase gnove e ven st ben

(76) a jerin ducj cuintri il sindic, che nol lavorave just

(77) 1 plds prepard di cene e dopo mangjd cun ordin e pulit

(78) Marie e studiave seriamentiri pal concors

(79) L’aprendist al a fat lis robis a sdavas vie

(80) [...] chés diretivis segretis [...] che la ditature fassiste e veve metudis
integralmentri in pratiche (G. Marchetti, Patrie dal Friiil, 1947)

(81) Ercete - Licaon che al jere a pit | da Mesap mortalmentri al fo ferit (G.G. Bosizio,
L’Eneide di Virgilio travistude da Zuan Sef Busiz, a cura di G.B. Della Porta, 1831)

(82) E cuissa che lis novitdts, vué che i confins a son definitivementri coldts, no
podedin nassi di altris incuintris come chescj, in avigni (La Patrie dal Friil, 2007/12).

10 Chest costrut si pues fi ancje cun sostantifs: [...] al podeve sucedi che tai ultins miniits I'imprest,
sdanzant a pavee vie, al las fiir dal troi calcoldt [...] (Agnul di Spere, 11 sit di Diu, 1979); [...] a vevin impardt a
tabaid e a pensd a lelevision vie (R. Puppo, Magari ancje, 1983).

I averbis e averbiai risultatifs a puedin vé un valor di grat (gravementri, mortalmentri,
perfetamentri o perfetementri, e v.i.) e jessi doprats tant che averbis di grat (§ 18.3.3.1).
Compagn dai averbis di grat, ancje 1 averbis risultatifs — di plui dal predicat — a puedin
modifica ancje un agjetif (SA) o un altri averbi, in chest cas la 16r posizion e je denant dal
agjetif o dal altri averbi:

(83) siviodeve dome la s6 muse mortalmentri blancje

(84) [...] tocjait ['ordenament des scuelis cun dute la messedance di mestris e
professors e cui libris di test severamentri controldts e dumiestedts “ad usum Delphini” |...]
(G. Marchetti, Patrie dal Friiil, 1947)

(85) al saveve tigni il tamon de barcje perfetamentri ben.

18.3.4.1.2. Averbis agjentifs

I averbis agjentifs (o di azion) a modifichin il predicat considerat tal so proces, tal so
davuelziment: (mal)vulintir, denantdaiir, diir, duramentri o durementri, incorint, liberamentri
o liberementri, onestamentri o onestementri, planc, severamentri o severementri, ¢ v.i. Cun
chescj a van ancje lis locuzions e altris averbiai agjentifs: a comedons, a regule, a sbighet, cu
lis bruscjis, cu lis brutis, cu lis buinis, cul cjaf a nolis, cul ciir in aghe, cun man salde, cun
muse due e barete fracade, cun ongulis e dincj, cun religjon, di / in buride, in sclavueg, e v.1.
Chescj averbis a indichin no dome une maniere dal verp — come 1 risultatifs —, ma a indichin
ancje une cualitat dal sogjet (o dal agjent). Che si confrontin 1 esemplis chi disot:

(86) Marie e a let il Iibri vulintir agjentif
(87) Marie e a let il Iibri adimplen  risultatif

(88) a. Tonial lave malvulintir a scuele
b. Toni al lave a scuele malvulintir

(89) a. Tonial lave mdl a scuele
b. *Toni al lave a scuele mal

In (89.a-b) si vidt la diference sintatiche tra I’averbi risultatif (che al a di sta tacat al predicat)
e chel agjentif (88.a-b), plui libar. Altris esemplis di averbis agjentifs:

(90) al veve lavordt diir par meti sii la so aziende

(91) [...] si trate di robis che dificilmentri si contilis a cualchidun altri (A. Bellina, La
fabriche dai predis, 1999)

(92) [...] chel concet di nazion, che al é nassiit ir ['altri e che al ven strombondt
disperatamentri des ocjis dal Campidoglio (G. Marchetti, Patrie dal Friil, 1947)

(93) [...] in gracie dai contribiits culturdi che dutis lis comunitdts liberameniri a dan e
a ricevin (Lelo Cjanton in Strolic furlan pal 1971).

(94) [...] i unics vérs campions restdts purs in dut il mont dal sport, i atletis che a
vuadagnavin onestamentri la vitorie cence comprdle cui milions [...] (R. Puppo, Par un pél,
1960)

(95) [...] il teritori de lér comunitdt linguistiche al é stdt ¢oncjdt brutalmentri in doi
[...] (La Patrie dal Friiil, 2015/8).

Cun valor di averbis agjentifs si doprin ancje agjetifs che a restin invariabii (96)-(97) o
agjetifs che si acuardin in gjenar e numar cul sogjet (98)-(99) (cfr. § 18.2.2):

(96) i clients a tabaiavin fuart
(97) e veve durmit fis par dute la gnot
(98) i students a scoltavin atents il discors dal diretor

(99) Marie e jere lade vie coniente

18.3.4.2. Averbis ditimp

I averbis di timp (o temporai) a indichin il periodi di timp, la circostance temporal di
cuant che si davuelg I’event o la condizion descrits dal verp: adore, cumo, daspo, dispés,
doman, ir, mai, prin, simpri, solsere, tart, usgnot, vué, e v.i. Cun chescj a van ancje lis
locuzions temporils e altris averbiai di timp: a buinore, a oris straoris, a ogni pit al¢at, dal
moment, des voltis, di chi indenant, di gnot, di un soreli a chel altri, in curt, o timp o tart, ore
presint, pal plui, par antic, vie pal di, e v.i. Ancje dai sintagmis nominai (SN) a puedin
esprimi un complement temporal: la di prime / dopo, (la) setemane passade / prossime, il més
passat, lunis stdt, e v.1.

Intun SAv I’averbi modificador di un averbi di timp al pues jessi dome un averbi
focalizant (§ 18.3.5): ancje doman, juste cumo, dome vué, propit mai, e v.1.

18.3.4.2.1. Averbis deitics di timp

Dal pont di viste de deissi a puedin vigni distintis dos classis di averbis di timp: a) 1
averbis deitics; b) 1 averbis no deitics.

a) I averbis deitics di timp a fasin riferiment al timp cuant che l’enunziat al ven
pronunziat o scrit, duncje par vigni interpretats just si a di cognossi il moment cuant che il
fevelant al comuniche (a vés o par scrit). Par esempli 1’averbi vué al indiche la di che si
comuniche, invezit ir al indiche la di prime di ché che si comuniche. Averbis deitics di timp a
son: cumo, daspo, doman, dopo, ir, maimodant, modant, nossere, orsere, passantdoman,
usgnot, vué, ¢ v.i. Cun chescj a van ancje lis locuzions temporals e altris averbiai di timp cun
valor deitic: di chi indenant, doman cuindis, doman di sere, ir l'altri, ore presint, vué a
buinore, vué di matine, usgnot passade, e Vv.1.

b) I averbis no deitics di timp invezit no si riferissin al moment cuant che I’enunziat al
ven pronunziat, ma al timp o ae circostance temporal che si davuelg 1’event descrit dal verp:
adore, dispés, mai, prin, simpri, sotsere, spes, tart, e v.i. Cun chescj a van ancje lis locuzions
temporals e altris averbiai di timp no deitics: a buinore, a oris straoris, a ogni pit al¢dt, dal
moment, des voltis, di gnot, di un soreli a chel altri, in curt, o timp o tart, pal plui, par antic,
vie pal di, e v.1.

I averbis deitics di timp — ma no chei no deitics — dal pont di viste sintatic a puedin
vigni interpretats tant che sintagmis nominai (SN). Di fat a puedin vé funzion di sogjet (100) o
di ogjet (101), o ptir a puedin vigni introdusiits di une preposizion (ancje se cun limitazions) e
forma un SP (102)-(103):

(100) ir e jere la di dai muarts

(101) o spieti doman par parti

(102) i zovins di viié a puedin studia tal forest

(103) o scoltavin i ordins par doman

18.3.4.2.2. Classis semantichis dai averbidi di timp

Dal pont di viste semantic a puedin vigni distintis plui classis di averbis e averbiai di
timp, che a puedin vé compuartaments sintatics no compagns.

a) I averbis e averbiai di timp puntual (o puntuai) a indichin il pont temporal di cuant
che al sucét I’event esprimtt dal predicat: doman, ir, vué, ca di un més, in doi dis, setemane
prossime, e v.1. A puedin ancje no vé nissune relazion strutural cul verp (o cul SV) e in chest

cds a son averbis circostanziai di timp (§ 18.3.6.1). In posizion inizial si cjatin in frasis
declarativis (104.b), interogativis (105.b) e imperativis (106.b):

(104) a. Bepi al e vigniit ir
b. Ir al é vigniit Bepi

(105)a. Tornaiso a Udin doman?
b. Doman tornaiso a Udin?

(106) a. Reste a cjase setemane prossime!
b. Setemane prossime reste a cjase!

b) I averbis e averbidi di timp indefinit a indichin I’arc di timp — no precisat — di cuant
che al sucét I'event esprimiit dal predicat: adore, daurman, prest, prossimamentri o
prossimementri, subit, ultimamentri o ultimementri, biel prest, ca di poc, di domans, in curt, e
v.i. A puedin vé ancje funzion di averbis frasai e modifica dute la frase: in cheste funzion a
fasin part dai averbis di incuadrament (temporal) (v. § 18.3.6.1) (108). In posizion inizial si
cjatin in frasis declarativis e interogativis'! (109.b)-(110.b), ma no tes imperativis (111.b):

(107)  Vigji si jere dismot adore par ld in stazion
(108)  Ultimamentri, fate viele, e viveve cun so fi predi, plevan di Pavie (C. Percoto,
La mulinarie, 1863)
(109) a. Ti clamara il diretér ca di poc
b. Ca di poc ti clamara il diretér
(110) a. Vino di consegndlu in curt?
b. In curt vino di consegndlu?
(111)a. Puartimi il zornal subit!
b. *Subit puartimi il zorndl!

c) I averbis e averbiai di durade a esprimin trop che al € durat I’event indicat dal
predicat: [lungjamentri o lungjementri, a di lunc, a lunc, di doi agns, par tant timp, par une
ore, e v.1. Par solit a modifichin i1l predicat e par tant a stan normalmentri in posizion
postverbal (112)-(113), ma se a mancjin altris specificazions (114) o cun cierts verps a puedin
vé funzion di averbis circostanziai (115) (v. § 18.3.6.1).

(112) Ché famee e a ciriit a di lunc une cjase plui grande

(113) Pieri al lavore di cinc agns a Manzan

(114) Al mancjara il colegament par dos oris

(115) Lungjamentri ai paisdt | aché razo par piglid: / poc e nuglio m’a zovdt, / tant e
snel lu so svold (Nicold De Portis, Frotule, ante 1492).12

d) I averbis e averbiai di frecuence a specifichin cun ce regolaritat, frecuence o ritmi al
sucét I’event indicat dal predicat: continuamentri o continuementri, dispes, mai, raramentri o
rarementri, simpri, spes, a / des voltis, cualchi volte, da / di rar, di un continui, di tant in tant,
ogni moment, ogni poc, ogni tant, tantis voltis, une volte ogni tant, ¢ v.1. Une sotclasse a son 1
averbis deagjetivai che si puedin parafrasd tant che “a intervai di X: mensilmentri,
anualmentri, e v.1. (che a corispuindin ai averbiai més par més, ogni més, an par an, ogni an,
e v.1.). I averbiai di frecuence a puedin vé ancje funzion di averbis frasai e modifica dute la
frase: in cheste funzion a fasin part dai averbis di event (v. § 18.3.7.3).

11 Cun intonazion enfatiche sul averbial dislocit.

12 Grafie modernizade rispiet al origjinil, ma si ¢ mantignude la grafie de laterél palatil <g/i> e la vocil
final atone -o (dal latin -A) tipiche dal furlan cividin dai secui XII-xv.

(116) Lui al paiave simpri di bevi

(117) La vedue e lave dispes in glesie a preid

(118) Pieri nol beveve mai

(119) Di tant in tant il siér Matius al puartave il lavor a cjase

(120) Intai ultins agns de sé vite [...] jé e pensave continuamentri ai fradis, ai fis, ai
nevots, ai pronevots (C. Percoto, La mulinarie, 1863).

3333333333)

18.3.4.3. Averbis di liic

I averbis di lic (o locatifs) a indichin 1l lac dal event descrit dal verp, la colocazion di
une persone o di un ogjet tal spazi e la 16r distance o vicinance rispiet al emitent e al ricevent:
abas, adalt, ca, chi, culi, dapardut, dapit, daiir, denant, dentri, disot, dongje, fiir, inalgo,
insom, intor, ju, la, li, lontan, parmis, parsore, sore, sot, sii, e v.i. Cun chescj a van ancje lis
locuzions locativis e altris averbiai di liic: a campe, a dret e a stuart, a torzeon, ca ju, di ca, di

la, di ogni dontri, in bande, jit par la, la vie, par daiir, par st e par ji, venti la, e v.i.13
3 2 bl ’ ]

I averbis di liic a an proprietats sintatichis diferentis di chés di altris averbis. A puedin
davuelzi la funzion di complement (argoment) dal verp, soredut di direzion (ma ancje locatif)
se a son units a verps di moviments (121)-(123), e di stat in lic (locatif) se units a verps dal
stamp di abitd, std, vivi, e v.i. (124)-(125):'4

(121) Pieri al ven ca par tabaida cun né
(122) il gjat al é saltdt ju

(123) lis pudiesis a rivin deniri

(124) Marie e viveve la cun s6 mari
(125) il cjan al reste fiir

Compagn dai averbis di timp (§ 18.3.4.2), 1 averbis di lic par solit a vegnin rezits di
preposizions cun valor direzional (di la, in ju, par ca, e v.1i.) e de preposizion di che e pues
trasformaju in modificadors nominai (es. /a int di ca, il dialet di chenti). I averbis e averbiai di
timp a puedin ancje no vé nissune relazion strutural cul verp (o cul SV) e in chest cas a son
averbis circostanziai di timp (v. § 18.3.6.2).

Intun SAv I’averbi modificadér di un averbi di lic al pues jessi dome un averbi
focalizant (§ 18.3.5): ancje chi, juste la, nome fiir, propit dentri, e v.1.

18.3.4.1. Averbis deitics di lic

Dal pont di viste de deissi a puedin vigni distintis dos classis di averbis di liic: a) 1
averbis deitics; b) 1 averbis no deitics.

a) I averbis deitics di liic a fasin riferiment al puest dula che si cjate il fevelant tal at di
comunica (a v0s o par scrit), duncje par vigni interpretats just si a di cognossi la posizion dal
fevelant. Averbis deitics di lic a son: achi, ala, ali, ca, chenci, chenti, chi, cula, culenci,
culenti, culi, cuvenci, cuventi, dulinca, inca, inla, lenti, li, la, uchi, ula, uli, venci, venti, e v.1.
Cun chescj a van ancje lis locuzions locativis e altris averbiai di lic cun valor deitic: ca ju, ca
sot, ca sui, ca vie, chenti ator, cula vie, culenti vie, dilunc ca, dilunc la, la ju, la su, la venti, la
vie, lenti ator, lenti ca, lenti ju, lenti la, lenti su, lenti vie, venti ator, venti ca, venli ju, venti ld,
venli su, venti vie, € v.1.

3 Nazzi 1982, 1984.
4 Vicario 1999: 7-12.

In particolar 1 averbis chi, achi, culi, uchi e ca, aca a indichin un puest che al corispuint
(coincidence (126)) o al € dentri (inclusion (127)) o al & dongje (prossimitat (128)) di chel dal
fevelant; 1 averbis ali, Ii, uli e la, ala, cula, ula a indichin un puest diferent o lontan di chel dal
fevelant (129):1°

3333333333

(126) o resti chi / ca e no mi sposti di milimetri (coincidence)
(127) al é cjalt chi / ca (inclusion)

(128) la borse che tu ciris al é chi / ca (prossimitat)

(129) la farmacie e je i / la (lontanance)

Chi (achi, culi, uchi) e li (ali, uli) si distinguin rispetivamentri di ca (aca) e la (ala, cula,
ula) parce che 1 prins a indichin un liic “puntual”, definit cun plui precision, la che i seconts
invezit a indichin une “aree”, cence une determinazion precise. Cheste diference si le viot
confrontant lis frasis seguitivis, dula che il riferiment spazial puntual di (130.b) e (131.b) al &
agramatical cun chei verps:

(130) a. al zirave ca e la cence fermdsi un moment
b. *al zirave chi e Ii cence fermdsi un moment
(131)a. ifruts a zuin di la
b. *i fruts a zuin di li

I averbis deitics di liic — ma no chei no deitics — dal pont di viste sintatic a puedin vigni
interpretits tant che sintagmis nominai (SN), compagn dai averbis deitics di timp (cfr. §
18.3.4.2.1). Di fat a puedin vé funzion di sogjet (132), o plr a puedin vigni introdusfits di une
preposizion (ancje se cun limitazions) ¢ forma un SP (133):

(132) Ia al é il puest dula che si cjatin tantis trifulis
(133) Ia int di chi no dopre il vueli par cuingd.

b) I averbis no deitics di liic invezit no si riferissin al puest dula che I’enunziat al ven
pronunziat o scrit, ma al puest dula che si davuel¢ 1’event descrit dal verp: abas, adalgo,
adalt, adues, altro, anio, ator, cuintri, dacis, dafonts, dapardut, dapit, dapruf, datir, denant o
devant, dentri, difiir, dilunc, disore, disot, dispus, dongje, dulinju, dulinsom, dulinsu, dulintor,
dulinvie, framieg, fiir, inalgo, indaiir, indenant o indevant, induées, injenfri, insom, insot, insil,
intor, jenfri, ju, lontan, pardut, parmis, parsore, parsol, sore, sol, su, tramie¢, vie, e v.1. Cun
chescj a van ancje lis locuzions locativis e altris averbiai di lGc no deitics: a fonts, ator vie,
daiir vie, denant vie, di / in face, dilunc ju, dilunc su, dilunc vie, disore vie, disot vie, fiir vie,
in bande, intor vie, jenfri vie, par difiir, par jenfri, parsore vie, parsot vie, par tiere, sore vie,
sot vie, stradila, e v.i.. Tancj averbis di cheste seconde classe a an ancje funzion di
preposizion, sedl autonome (es. datir la puarte, dongje cjase, sot il jet, e v.1.), sedi in union
cuntune preposizion monosilabiche!® (es. ator dal fogoldr, denant dal spieli, dentri dal armar,
insom dal borc, lontan di te, su pal miir, e v.1.); par chest s v. Cjapitul 17.

I averbis datiir e intor a puedin unisi cui pronons enclitics riflessif si e cui personai datifs
mi, ti, i, us, ur (chescj ultins tré a zontin une -j- in jenfri): daiirsi, daiirmi, daiirti, datirji,
datirjus, daiirjur e intorsi, intormi.

(135) [...] ma cjamine e cjamine, simpri cui fradis daiirji [...] (O. e S. Secco dai Juris,
Lis contis di comari Ocje, 1976)

13 Vicario 1999: 12-14.

16 Par chescj si podarés feveld ancje di SAv cuntun SP come complement (cfr. § 18.3.1).

(136) [...] tu as ancjemo intorsi il fresculin di ché aghe clare [...] (Lelo Cjanton in
Strolic furlan pal 1990).

3333333333)

I averbis di lfic a si unissin a verps par forma verps frasai o analitics: clamd dongje, cola
abas, cori ator, cjapd sot, fd incuintri, gjava fiir, ld parsore, mend vie, meti intor, passd

denant, pensa sore, poid ju, sbrissd dentri, tird indaiir, vé s, vigni ji, e. v.i.'’

18.3.4.4. Averbis di volontdt

I averbis di volontat a dan informazion su la consapevolece o la volontat dal agjent e no
modifichin dome il verp ma dut il predicat: intenzionalmentri, (in)volontariamentri,
postadamentri o postadementri, e v.i. Cun chescj a van ancje lis locuzions e altris averbiai di
mut: a pueste, biel a pueste, biel volint, di proposit, di pueste, e v.1.

I averbis e averbidi di volontat a puedin sta in diviersis posizions sintatichis: subit dopo
dal verp coniugat (137) o infinit (138) o dopo di un complement (139), dopo di un verp
ausiliar (140), in posizion interausiliar (141), inizial e jenfri sogjet e verp (142):

(137) Al tignive a pueste il celular studdt

(138) Tigni di pueste il celuldr studdt

(139) Al faseve sund il celuldr a pueste

(140) Il presonir si veve volontariamentri lassdt muri di fam

(141) La cjampane e jere intenzionalmeniri stade fate sund dis miniits prime
(142) Il mestri, di proposit, al veve interogdt Pieri propit su chel argoment.

18

18.3.5. Averbis focalizants

I averbis focalizants, come che al dis il non, a focalizin il valor assertif dal predicat, cul
specificalu, delimitalu o rinfuarcalu; partant — parie cui averbis di volontat (§ 18.3.4.4) — no
modifichin dome il verp ma dut il predicat. Come proprietat sintatiche comune 1 averbis
focalizants a stan par solit in posizion postverbal cu lis formis verbals semplicis (143) e jenfri
ausilidr e participi cu lis formis verbals componudis (145)-(146):

(143) Carli al fevele dome di politiche e di balon
(144) Il so motorin al rive a fa fintremai i 100
(145) Il moros le veve propit ofindude

(146) Il nuvig al a ancje paidt di bevi a ducj

I averbis focalizants a puedin modifica chei altris averbis, ma no puedin vigni
modificats di nissun tip di averbi: *tant fintremai, *plui pardabon, *propit ancje, e v.1.

Dal pont di viste semantic, e cun riflés sintatics, 1 averbis focalizants si puedin sudividi
in ristretifs (§ 18.3.5.1), focalizadors (§18.3.5.2) e rinfuargadors (§18.3.5.3).

18.3.5.1. Averbis ristretifs

I averbis ristretifs a specifichin o a ristrenzin il valor assertif dal predicat: dome, juste,
esclusivamentri o esclusivementri, nome, semplicementri, solamentri o solementri, e v.i. Cun
chescj a van ancje lis locuzions e altris averbiai ristretifs: dome che, juste che, sol che, e v.i. 1
averbis e averbiai ristretifs a puedin sta in diviersis posizions sintatichis: subit dopo dal verp

7 Vicario 1999: 14-17, 23-94.

¥ Plui usuil perd la posizion dalir dal grup ausilidir o dal grup verbal: La cjampane e jere stade
intenzionalmentri fate / e jere stade fate intenzionalmentri sund dis miniits prime.

coniugat (147), dopo di un verp ausiliar (149), ma no dopo di un complement (148), al pues
std prime di un infinit (150) ma no dopo (151), al pues sta in posizion interausiliar (152), ma
no jenfri sogjet e verp (153):

(147) Marie e lei esclusivamentri | dome romangs zdi

(148) *Marie e lei romangs zdi dome

(149) Il vicin al veve semplicementri / juste dit di no lassa lis scovacis fiir de puarte
(150) Dome criticd nol jude a risolvi i problemis
(151) *Criticd dome nol jude a risolvi i problemis
(152) Al jere dome stdt nomendt tal procés, no acusd
(153) *Marie esclusivamentri | dome e lei romangs zdi.
(154) Esclusivamentri [ dome Marie e lei romangs zdi.

r19

18.3.5.2. Averbis focalizadérs

I averbis focalizadors a metin in riléf il predicat che al devente il focus de frase: ancje,
fin, fintremai, fintine, e v.1. Cun chescj a van ancje lis locuzions e altris averbiai focalizadors:
cence mancul, nuie di mancul, e v.1. Chesc) averbis e averbiai focalizadors a puedin sta in
diviersis posizions sintatichis: subit dopo dal verp coniugat (155)-(156) o di un infinit (157),
no dopo di un complement (158), dopo di un verp ausilidr (159), prime di un infinit (160), in
posizion interausiliar (161), inizial (162) e jenfri sogjet e verp (8):

(155) pe gnocis al rive fintremai il barbe de Americhe

(156) la so grande passion pe musiche i faseve [in dismented lis altris robis

(157) [...] o scugnivi fd la pinitince di pedald fintremai a Glemone, li dai fraris di sant
Antoni (A. Bellina, La fabriche dai predis, 1999)

(158) *Al cjoleve il pan fintremai

(159) 1l vicin lu veve fintremai denunzidt ai carabinirs

(160) Fintremai fumd in strade nol é permetiit!

(161) I'impledt al jere fintremai stdt clamdt dal ministri in persone *°

(162) Fintremai lui nol podeve fd une robe compagne

(163) 1l mestri, di proposit, al veve interogdt Pieri su chel argoment.

18.3.5.3. Averbis rinfuarcadodrs de asserzion e de negazion

I averbis rinfuargadors (o rinfuargatifs) de asserzion e de negazion a rinfuarcin il valor
assertif (a) o negatif (b) dal predicat: (a) biel, dassen, juste, pardabon, propit; (b) cree, fregul,
gran, mighe, nuie, par nuie, pic, e v.1. Cun chescj a van ancje lis locuzions e altris averbiai
rinfuarcatifs: (a) juste apont, juste ben, par dassen; (b) lafé no, propit nuie, tant che magari, e
v.i. Chescj averbis e averbiai rinfuarcadors de asserzion a puedin sta in diviersis posizions
sintatichis (pai rinfuargadoérs de negazion v. § 19.4): subit dopo dal verp coniugat (164) o
dopo di un complement (166), dopo di un verp ausiliar (167), in posizion interausiliar (169),
inizial (170) e jenfri sogjet e verp (171), mancul sigiir dopo di un infinit (165) e no prime di
un infinit (168):

(164) Pieri al dis pardabon robis justis
(165)°A Pieri i plds mangja propit

19 Plui usual pero la posizion datir dal grup ausilidr: A/ jere stdt dome nomendt tal procés, no acusdt.

20 Plui usuél pero la posizion datir dal grup ausilidr: !'impledt al jere stit clamdt fintremai dal ministri in
persone.

(166) [...] si tira indenant fin te vierte dal 40, cuant che la Gjermanie e scomenga a fd
la vuere pardabon (Marchet - Placerean, Cuintristorie dal Friiil, 1977)

(167) Sandri lu veve propit tirdat a ciment

(168) *Propit tird a ciment no je une biele robe

(169) Lui al jere propit stdt clamdt Libero **

(170) Pardabon no mi somee une robe juste

(171) 1l plevan propit nol rivave adore a cjantd messe.

3333333333)

18.3.6. Averbis circostanziai

Te classe dai averbis circostanziai a stan chei averbis e averbidi di timp e di liic che — a
diference di chei dai §§ 18.3.4.2 ¢ 18.3.4.3 — no an nissune relazion strutural cul verp o cul
SV. Par solit si cjatin in posizion inizial (172.a)-(175.a), dula che a an une funzion
informative particolar come di “curnis”, ven a stai a incuadrin ’event esprimiit di dute la frase
tal timp e tal spazi. A puedin pero sta ancje in altris posizions, compagnis di chés dai averbiai
frasai (§ 18.3.7): jenfri sogjet e verp (172.c)-(175.c), dopo dal verp (172.d)-(175.d),in
posizion final de frase (172.b)-(175.b), magari separats cuntune pause (virgule), ma no jenfri
I’ausiliar e il participi passat (172.d)-(175.d):

(172) a. Nossere Pieri al e lat al cine
b. Pieri al e ldt al cine nossere
Pieri nossere al e ldt al cine
Pieri al e it nossere al cine
*Pieri al e nossere ldt al cine

a o

o

(173)a. Doman di sere Meni al vignara clamdt di so barbe l'american
Meni al vignara clamat di so barbe I’'american doman di sere
Meni doman di sere al vignara clamdt di so barbe [’american
Meni al vignara clamat doman di sere di so barbe [’'american
*Meni al vignara doman di sere clamdt di so barbe I'american

=

o a0

(174) a. Laju Marie e a viodiit un cjavriil
Marie e a viodiit un cjavrul laji
Marie lajii e a viodiit un cjavril
Marie e a viodiit lajii un cjavriil
*Marie e a laju viodiit un cjavriil

o

QISELO

(175) a. Di ogni doniri a jerin rivdts parincj e amis
b. A jerin rivdts parincj e amis di ogni dontri
c. A jerin rivdts di ogni dontri parincj e amis
d. *4 jerin di ogni dontri rivdts parincj e amis

18.3.6.1. Averbis circostanzidi di timp

I averbis circostanziai di timp a son averbis (e averbidi) di timp puntuél e di durade (§
18.3.4.2.2, a, ¢) che no modifichin dret il predicat ma a incuadrin dal pont di viste temporal
I’event esprimiit di dute la frase. Come dite disore, par solit a stan in principi di frase — ma
ancje in altris posizions — tant tes frasis declarativis (176)-(177), tes interogativis (178) e tes
imperativis (179):

176) Lunis stat o vin viit un incuintri cul diretor par viodi dal eniif regolament
P g g

2! Plui usual pero la posizion datr dal grup ausilidr: Lui al jere stdt propit clamdt Libero.

(177) Par tant timp a an platdt i conts par no fa savé la situazion critiche de aziende

(178) Doman, vigniso a cene ca di me, che o fas il rost di vidiel ?

(179) Setemane prossime, puartimi un dés butiliis di vin di chel che tu ds cjolt a
caprive!

18.3.6.2. Averbis circostanzidi di liic

I averbis circostanziai di ltc a son averbis (e averbiai) di lic (§ 18.3.4.3) che no
modifichin dret il predicat ma a incuadrin dal pont di viste spazial [’event esprimit di dute la
frase. Come dite disore, par solit a stan in principi di frase — ma ancje in altris posizions — tant
tes frasis declarativis (180)-(181), tes interogativis (182) e cun cualchi restrizion ancje tes
imperativis (183):

(180) Chi gno pari al a cognossiit mé mari

(181) Laju i basavons a vevin plantdt i morars di fuee, che cumo no son plui
(182) La sot, vino di lassd dut in disordin?

(183) Achi lasse dut cemiit che al é scrit! No tu ds di cambid nancje une peraule.

18.3.7. Averbis frasai

Te classe dai averbis frasai (o di frase) a stan chei averbis e averbiai che no modifichin
dome un costituent de frase (il verp o il SV, SA o altris averbis), ma a modifichin dute la frase
interie te sO totalitat.

Un averbi che dal pont di viste lessical al e chel stes, invezit dal pont di viste sintatic e
semantic al pues vigni classificat tant che verbal (§ 18.3.4) o frasal (§ 18.3.7), a seconde des
proprietats sintatichis, par es. la posizion diferente te frase o la puartade de negazion (cjap.

19). Par esempli tes frasis seguitivis 1 averbis facilmentri, onestamentri a son frasai in (184.a)-
(186.a) e verbai in (184.b)-(186.b):

(184)a. Facilmentri, nol rive a esprimisi (= forsit)
b. Nol rive a esprimisi facilmentri (= intun miit facil)

(185) a. Onestamentri, nol a fat nuie (= fevelant onestamentri)
b. Nol a fat nuie onestamentri (= in maniere oneste)

(186) a. Claramentri, nol veve scrit il discors (= fevelant claramentri)
b. Nol veve scrit il discors claramentri (= in maniere clare)

In (184.b)-(186.b) la puartade de negazion e cjape dentri 1’averbi, ven a stai la negazion e
dinee ’averbi (no facilmentri, no onestamentri, no claramentri), dula che invezit in (184.a)-
(186.a) I’averbi al ¢ fiir de puartade de negazion, che si riferis dome al predicat ma no al
averbi frasal, che al reste positif.

In gjeneral la posizion te frase di un averbial frasél e je plui libare di ché di un averbial
verbal (§ 18.3.4), par vie che 1 frasai no an un rapuart di dipendence struturdl cun elements
specifics de frase. Il SAv frasil si pues considerdlu tant che une struture di tip parentetic
(magari scrit jenfri virgulis par marca une pause prin ¢ dopo) e partant al pues sta in posizion
inizial (187.a), final (187.b) o interne (187.c-d) di frase:

(187)a. Forsit Marie e je lade vie  Forsit, Marie e je lade vie
b. Marie e je lade vie forsit Marie e je lade vie, forsil
c. Marie forsit e je lade vie Marie, forsil, e je lade vie

Cui timps verbai componts il SAv frasal al pues sta ancje jenfri I’ausiliar e il participi:

3333333333)

(187)d. Marie e je forsit lade vie Marie e je, forsit, lade vie
(188)  Pieri al a probabilmentri sintiit dut ce che o vin dit.

A seconde de l6r semantiche 1 averbis e averbial frasai a comentin la frase — te sb
interece — tant che asserzion, fat, event, at lenghistic, sielte di azion. Partant in cheste classe o
cjatin averbis modai (§ 18.3.7.1), valutatifs (§ 18.3.7.2), di event (§ 18.3.7.3), di incuadrament
(§ 18.3.7.4), di at lenghistic (§ 18.3.7.5).

18.3.7.1. Averbis moddi

I averbis modai a esprimin il paré dal locutér su la veretat o probabilitat dal stat di
cjossis esprimiit de frase, I’ategjament dal locutér sul fondament de s6 asserzion: ciert,
ciertamentri o ciertementri, cldr, claramentri o clarementri, facilmentri, forsit,
probabilmentri, salacor, sigiir, vadi, e v.i.. Cun chescj a van ancje lis locuzions e altris
averbiai modai: dal ciert, dal sigiir, facil che, par sigiir, po stai, probabil che, se e bute, e v.1.

(190) Cheste probabilmentri e je la s6 machine

(191) Forsit la rispueste vere e je la plui bandl (A. Bellina, La fabriche dai predis,
1999)

(192) [...] no jerin ciertamentri farine di fa ostiis (Marchet - Placerean, Cuintristorie dal
Frial, 1977)

(193) Facilmentri nol saveve ce fd parcé che no si jere mai interessdt o preocupdt dai
gambiaments [...] (A. Bellina, La fabriche dai predis, 1999)

(194) Facil che Pieri al rivi doman

(195) Jo, ciert / dal sigiir, no sai nuie

18.3.7.2. Averbis valutatifs

I averbis valutatifs (o emozionai) a esprimin la valutazion dal locutor sul stat di cjossis
esprimiit de frase, il pont di viste dal locutér sul contigniit proposiziondl: purtrop,
curiosamentri e curiosementri, inspiegabilmentri, paradossalmentri, stranamentri o
straniementri, ¢ v.i. Cun chescj a van ancje lis locuzions e altris averbiai valutatifs: in miit
ironic, magari cussi no, par disgracie, par (s)fortune, pecjdt che, e v.1.

(196) Cheste probabilmeniri e je la s6 machine

(197) [...] purtrop a coventaran agns par tornd ae vite “normdal” [...] (W. Tomada in
Patrie dal Fridl, 3/2021)

(198) Paradossalmentri e je plui periculose la democrazie che no un regjim (A. Bellina,
Trilogjie tormentade, 1999)

(199) E jo o soi content di fa un fregul di publicazion a chest fat, parce che, magari
cussi no, a son robis che no capitin ogni di (G. Marchetti, Lis predicjis dal muini, 1965)

(200) Stranamentri no vin mai viodiit pai coridors dal seminari doi predis che piir a
vevin une rissonance tal mont culturdal udinés e furlan [...] (A. Bellina, La fabriche dai predis,
1999)

18.3.7.3. Averbis di event

I averbis di event (o di acjadiment) a cualifichin I’event esprimit de frase o la so
frecuence: dispes, improvisamentri o improvisementri, prin, prime, spes, e v.i. Cun chescj a
van ancje lis locuzions e altris averbiai di event: a butadis, a / di colp, a la improvise, bot e
sclop, da rar, di bot, di colp, di rdr, intun lamp, sul imprin, tantis voltis, tic e tac, e v.1.

(201) Dispes o dismentein che ancje lis bestiis di chenti a son furlanis [...] (La Patrie
dal Friiil, 2018/8)

(202) Sul imprin i superiors nus an obledts a fa une altre divise, compagne ma plui
comude [...] (A. Bellina, La fabriche dai predis, 1999).

18.3.7.4. Averbis di incuadrament

I averbis di incuadrament (o di domini) a delimitin in diviersis manieris la validitat de
proposizion esprimude de frase e, plui in gjeneral, dal at lenghistic: abitualmentri,
gjeneralmentri, uficialmentri, e v.i. A specifichin in ce ambit o di ce pont di viste (politic,
storic, tecnic, e v.i.) la frase e je valide:*? politicamentri o politichementri, storicamentri o
storichementri, tecnicamentri o tecnichementri, ¢ v.i.. Cun chescj averbis a van ancje lis
locuzions e altris averbiai di incuadrament: dal pont di viste + agjetif (es. politic, storic, tecnic
e v.1.), di regule, in gjenar, in gjenerdl, in teorie, in pratiche, pal ordenari, par solit, e v 1.

(203) I miei sflics setemandi gjeneralmentri a plasin (A. Bellina, Trilogjie tormentade,
1999)

(204) De bande taliane il progjet al veve cjapdt politichementri vie libare, cuintri dutis
lis protestis de popolazion local (La Patrie dal Friiil, 10/2004)

(205) Storicamentri pero e a cjapade la preminence une altre impostazion, che e
divignive di une altre idee [...] (A. Bellina, La fabriche dai predis, 1999)

(206) 11 sisteme grafic al a di jessi tecnicamentri coerent |...] (X. Lamuela, Grafie
furlane normalizade, 1986)

(207) A tacarin cussi i cantins che a vevin di pard a locs ancje gleseasticamentri il
patriarcjat (Pre Checo Placerean, Teldr de storie dal Friiil, 1992).

Tra 1 averbis di incuadrament (temporal) al va ancje cualchi averbi di timp indefinit (§
18.3.4.2.2, b): atualmentri, prossimamentri o prossimementri, ultimamentri o ultimementri, in
di di vué, ore presint, par cumo, tai ultins timps, e v.1.. Si cjatin in frasis declarativis o
interogativis — soredut in posizion inizial (208)-(209) —, ma no puedin sta in frasis imperativis

(212):

(208) Ultimamentri un ordin dal Ministeri talian de Publiche Istruzion al Proveditor dai
Studis di Gurize al improibis a chei sclds che [...] a declarin di savé doprd la lenghe taliane,
di manda i lor fruts tes scuelis indula che si insegne scldf (G. Marchetti in Patrie dal Friiil,
1950/1)

(209) In di di vué sono cambiadis lis resons de nestre specialitat? (Il Diari, 2011/13)

(210) La cause dal Tibet e je atualmentri supuartade di simpri plui int in dut il mont
ocidentdl (La Patrie dal Friiil, 2008/1)

(211) [...] ore presint al vif a Gjenue, la citdt dula che |...] so nono al jere rivat emigrant
par lavér (La Patrie dal Friil, 2008/8)

(212) *Cambiait lis gomis de machine in di di vué!

22 Par chest a son di distingui di chei stes averbis che a modifichin dome il predicit. Par esempli (I
averbis dies. personalmentri, seriamentri) in altris contescj a puedin vé funzion di averbi di miit (§ 18.3.4.1; es.
Si cognossin personalmentri, Al lavore seriamentri), ma chi si riferissin ae comunicazion (at lenghistic) fate in
maniere personal, cun intenzion serie e v.i.. Par esempli politichementri in (204) si pues parafrasalu “di un pont
di viste politic”, 1a che in Il president al doprave lis istituzions politichementri si pues parafrasa |’averbi “in
maniere politiche”.

18.3.7.5. Averbis di at lenghistic

I averbis di at lenghistic che a cualifichin la frase tant che at lenghistic cul atribuiji une
cierte carateristiche comunicative (averbis di enunziazion): a) franc, onestamentri o
onestementri, personalmentri, seriamentri o seriementri, veramentri o verementri, sclet, e
v.i.;23 b) averbis espositifs (o testudi): alfin, infin, insome, e v.i. Cun chescj a van ancje lis
locuzions ¢ altris averbiai di at lenghistic: a) a franc, a la gruesse, cul ciir in man, cul ciir
viert, in maniere francje, in miit persondl, net e sclet, pe precision, sul seri, e v.1.; b) in curt,
in fin dai fats, in sumis, intune peraule, par di, par mit di di, prin di dut, e v.1.

(213) Pieri i a rispuindiit franc che no i interessave nuie.

(214) Personalmentri no jal pandares. [= O dis personalmentri che ...]

(215) Seriamentri, vino di tasé e pierdi cheste ocasion? [= Lu dis seriamentri, ...]

(216) Insome, si pues di che I’Udin al a meretdt di pierd,.

(217) Dut chest, onestamentri, nol depon a pro de virtiit divinatorie e dal voli clinic dal
capelan [...] (A. Bellina, La fabriche dai predis, 1999)

(218) INeramentri no si po di che Gubian nol vei vidiit propri nissun a movisi pe strade
(G. Gortani, Prose friulane, 1904).

18.3.8. Averbis conetifs

A son averbis che a davuelzin la funzion di conetifs (v. § 20.2), ven a stai a vegnin
doprats par meti in relazion — une cun ché altre — porzions dal test lenghistic. Chescj a vegnin
clamats averbis conetifs (o testudi) e dal pont di viste funzional no son tant diferents des
coniunzions:** alore, duncje, impen, inalore, invezit, pero, e v.i. Cun chescj a van ancje lis
locuzions e altris averbiai conetifs: al incuintri, cun dut achel, (in) dut cds, in reson di chel,
ma ben, no cate, par chel, pi di mancul, tant e tant, e v.1. I averbiai conetifs a puedin meti in
relazion dos frasis declarativis, colegant doi stats di cjossis o doi events (220)-(225), o ben doi
ats lenghistics (226). A puedin sta in posizion inizial, parentetiche o final di frase:

(220) [...] dopo ldts vie i todescs, a an dade dongje une cumission par tornd a fa lis
cjiampanis. Gjentilin pero al jere za stdt a feveld laju di Broili [...] (R. Puppo, Par un pél,
1960)

(221) Mé mari, disperade, i a dit che jo o volevi ld in seminari ma che no vevin un lari.
Alore siore Meneute si ¢ visade des peraulis di sé sir [...] (A. Bellina, La fabriche dai predis,
1999)

(222)  puar Meni al é splantat;, impen Micjél / ’l a doi purcits tal cjot (A. Bauzon,
Poisiis, 1957)

(223) Si meteve dut tune scugjele, si messedave e si pocave ju a la svelte. Invezit in
seminari si mangjave varidt, bondant e ben [...] (A. Bellina, La fabriche dai predis, 1999)

(224) [...] il furlan no si piert a feveld. Dul cds, se al salte fiir il discors, nol sta li a
condoleési [...] (R. Puppo, Magari ancje, 1983)

(225) La nestre motivazion e je ché [...] di ciri di dd un servizi a di ducj. 1l sit al fasara
di archivi simpri consultabil, duncje (La Patrie dal Friiil, 2009/3, p. 7)

2} Cualchi averbi (es. personalmentri, seriamentri) in altris contescj a puedin vé funzion di averbi di miit
(§ 18.3.4.1; es. Si cognossin personalmentri, Al lavore seriamentri), ma chi si riferissin ae comunicazion (at
lenghistic) fate in maniere personal, cun intenzion serie e v.1.

24 Ma a diference des coniunzions, i averbis conetifs a puedin vigni precedits di une coniunzion
coordenant: es. Ogni mestri al jere diferent di chel altri e duncje ogni scuele e jere diferente di dutis chés altris
(R. Puppo, Magari ancje, 1983).

(226) Prove cjol une aspirine! — Jo invezit ti consei di clamad il dotér.

A funzionin di conetifs ancje 1 averbis e averbiadi che a an valér modal (cfr. 18.3.7.1):
parimentri, istessamentri o istessementri, a un miit, al contrari, tal stes miit, te stesse maniere,
e v.i. In chest cas la conession e je jenfri il contigniit di veretat de frase cun dentri 1’averbial e
il contigniit di veretat de frase prededente.

(227) Jacumin al capi a colp il displasé di Vitorio, che al jere ancje il so dentri vie, e al
clama Gjiso, che al cuingave ancje lui péc distant par sbrocdsi. Gjiso parimentri al capi, che
le morestave compagne, e al clama Benamin par contdje (Meni Ucel, Pais, 1974).

(228) Di fat il soreli, la lune e lis stelis, stant che a son lusints e distindts a servi a alc, a
ubidissin vulintir, istessamentri ancje il folc, cuant che al comparis, si viodilu benon |...]
(Bibie, Bar, 6, 60).

18.4. Coordinament di averbis

I averbis che a an chel stes tip di funzion e semantiche a puedin vigni coordenats un cul
altri. Chest al val tant pai averbis verbai (230)-(236) che par chei frasai (237)-(238). Chi disot
esemplis di averbis di lac (230)-(231), di timp (232)-(233), di cuantitat (234), di miat (235)-
(236), di incuadrament (237) e valutatifs (238):

(230) al lave su e ju pe Alte Italie a cjatd ca e la un lavor

(231) [...] cuant che si puarte indenant o indaiir un confin, no si ingrandissial la patrie?
(R. Puppo, Magari ancje, 1983)

(232) o0 soi in malatie e o ai di std a cjase doman e passanidoman

(233) a rivaran prin o dopo i bégs dal finanziament

(234) o pain plui 0 mancul come I’'an passdt

(235) il dotér jal a dit cldr e sclet

(236) [...] us contaran dai prenars de Stirie e dai manhaus dal Tirol; us disaran che la
si lavorave ducj e simpri; e ti davin puntudl e just fin la ultime corone [...] (R. Puppo, Magari
ancje, 1983).

(237) Economicamentri e gjeograficamentri il Friul al fas part da I'Italie continentdl e
par cheste reson al sarés di mats pensa di sglovilu vie des regjons talianis vicinis (G.
Marchetti, Patrie dal Friiil, 1949).

(238) Curiosementri e paradossalmentri, la scuadre plui scjarse dal campiondt e a il
mior atacant de stagjon.

